
Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisumut apeqqut imaattoq saqqummiuppara: 

 

Naalakkersuisunut apeqqutit: 

 

1. Suna peqqutaalluni Nannut qilalukkallu qernertat Ittoqqortoormiuni taama 

killilersugaatigippat?  

2. Nannut qilalukkallu qernertat pisarineqartartut amerlineqarsinnaassappata sunaana 

qulakkeerneqaqqaartariaqartoq? 

3. Nannut qilalukkallu qernertat kisinneqartarneri pillugit nuna isorartooq 

kisitsiffigissallugu kisinneqarnerinilu inernerit qanoq uppernarsinnaatigippat? 

4. Pisassanik amerlisaaneq anguniagaanngippat taava suna piniartut atugaannut 

pitsanngorsaaffiginiarlugu pilersinniarlugulu anguniarniarpisiuk? 

 

(Inatsisartunut ilaasortaq, Mette A-Hammeken, Naleraq) 

 

Tunngavilersuut: 

Ittoqqortoormiut uumasoqarfissuuvoq immikkuullarissoq, nuna eqqissisimatitap eqqaani 

illoqarfiuvoq avinngarusimanerpaamilu inissimalluni, Piniartut ikittunnguullutik piniartuunikkut 

kultooritsinni napatitsisuupput. Nannut amerlasangaarmata ilaatigut ataatsikkut illoqarfimmiit 

Uunartoq ilanngullugu 13-nit isigineqarsinnaasarput piniaqqusaasanngimmatalu 

isiginnaaginnarneqartarput, piniartunut ilaqutaannullumi ukiumut aningaasatigut 

inuuniarnermikkullu iluaqutissarigaluatik qamuuna aliasullutik tujormillutillu isiginnaaqataasarput.  

Qilalukkat qernertat amerlasangaarmata isiginnaaginnakkat 250 missaniilertarput 

piniaqqusaanatillu pisassat nungoreersimasarmata. Assullu piniartortatinnut nikalluutaasaqalutik 

atugassarititaasunullu assut tupigusuttarlutik, ernumanerlu takkuttarsimavoq apeqqutillu ilai 

makku imaattarsimapput: “qanormi meeqqakka nerisassaqartissavakka, akiligassat qanormi 

akilissavakka siumut takorluuilertarsimapput ernumaneq kisiat takusarsimavaat. 

Uumasunut illiguttaraluarput inuuniapiloorneq atugarisaramikku, inuussutissarsiuutigalugu 

isiginnaaginnartaramikkit uumasorpassuit killilersukkat, qamuuna ilungersoreerlutik ilungersuut 

qallerneqaqqittarsimavoq. 

Aalisartoqarfiunngilaq taamaallaat piniartoqarfiuvoq, piniartullu inuuniarnermikkut 

oqilisaaffigineqarlutillu pitsanngorsaaffigineqartariaqarput illersorneqartariaqarlutillu. 

 

Kissaatigaara ullut qulit iluini apeqquteqaatima akineqarnissaa. 


